
Sareko zainketak sustatzea arreta-eredu komunitariotik

Pertsona bat da, eta horregatik egin behar dugu aurrera lankidetzan: soziosanitarioa, sozio-
hezkuntza...

Zainketen ikuspegi globala behar dugu (sozialak, sanitarioak, hezkuntzakoak) bizi-ziklo osoan.
Normalean intentsitate handiagoarekin lehenengo eta azken etapetan, eta intentsitate
txikiagoarekin tarteko etapetan, baina beharrezkoak dira bizitza autonomoko proiektuak hasteko
(emantzipazioa) edo sostengatzeko ere (lan-jardueraren ondorengo adinetan).

Maila operatiboan, tokiko zainketa-ekosistemak eraiki behar ditugu, lankidetza publiko-publikotik
eta beste eragile batzuekin.

Horretarako, erreferentzia komunak ditugu, hala nola eredu komunitarioa. Eredu horren
ezaugarriek (arretaren integraltasuna, jarraitutasuna, pertsonalizazioa eta deszentralizazioa,
pertsona, familia eta komunitate hartzaileen parte-hartzea eta prebentzioa) lankidetza eskatzen
dute, bereziki toki-mailan. Edo Gizarte Zerbitzuen Kalitaterako Borondatezko Europako Esparrua,
Europar Batasuneko Gizarte Babeseko Batzordearena, interes orokorreko gizarte-zerbitzuak
hornitzeko eredu komunitarioarekin estuki lotutako jardunbideak zehazten dituena:
pertsonentzako zerbitzuak, hala nola gizarte-, osasun- eta hezkuntza-zerbitzuak.

Gainera, antolaketa-kulturan aldaketak egin behar ditugu, eraldaketa
digitalean aurrera egin, lankidetza publiko-publikoko eta publiko-
pribatuko ereduak probatu, edo sarean lan egiteko eta lankidetzan
kudeatzeko prozedurak eta tresnak eduki: datuak trukatu eta
aztertzekoa, kasua koordinatzekoa, zerbitzu eta proiektuak elkarrekin
diseinatu  eta kudeatzekoa, ezagutza sistematizatu eta
transferitzekoa, proiektu pilotuak eskalatzekoa, etab.

Pasaia Herri LAB ondorengoen lidergoan dagoen ekimen bat da: Gipuzkoako Foru Aldundia,
Adinberri, Udala eta Sailaren partaidetzarekin, BetiON (telelaguntza). Beste ekimen bat Ok etxean
(zaintzaileei laguntzeko APP) da. Aipatutako ekimen biak eta Osasun Saila norabide horretan doaz.

Zaintza-eredu berri bateranzko trantsizio-politiken lehen zehaztapenak dira. Politika horietan beste
euskal erakunde batzuek ere lan egiten dute, eta Euroeskualdearekin lankidetzan sustatu nahi
ditugu.

Gainera, koordinazio soziosanitariotik, historia soziosanitario elektronikoan lan egiten dugu, familia
zaintzaileei laguntzeko estrategia soziosanitarioaren diseinua amaitzen ari gara, eta ITHACAnN parte
hartzen dugu, zahartzearen determinatzaile biologiko eta sozialak eta arreta sanitario eta
soziosanitarioaren eraldaketa ikertzeko ekimenean.

Sailean, Zahartze aktiborako Euskal Estrategia ebaluatu ondoren, estrategia berri bat diseinatuko
dugu bizitza osoaren ikuspegitik, adinekoen autonomia bizi-zikloaren fase guztietan sustatzera
bideratuta. Eta lan-ildo bat abiarazten ari gara haien bizi-proiektuak babesteko, hiru proiektu pilotu
diseinatuz, adinekoen sare eta erakundeen parte-hartzearekin, igarotze-etapan zentratuta.

Beatriz Artolazabal Albeniz
Berdintasun, Justizia eta Gizarte politiketako sailburua

